
௩. தித்திக்கும் தெள்ளமுது


அமிழ்தம் மிகவும் இனியதொரு பொருள் என்று நூல்கள் வாயிலாக அறிந்துள்ளோம். அத்னை உண்டு சுவை கண்டவர் உலகில் எவருமிலர். 'தெள்ளமுதம் உண்டறிவார் தேவரே என்று உரைத்தார் ஆலங்குடி வங்களுர். அது மூவாமைக்கும் சாவாமைக்கும் காரணமான தேவா.முதம் என்று கூறுவதுண்டு. அதனே இந்திரர் அமிழ்தம்’ என்றே செந்தமிழ் வல்ல செழியனுகிய இளம்பெருவழுதி இயம்பினன்.

விருந்தோம்பலப் பற்றி விளக்கவந்த திருவள்ளு வரும் அதனைச் சாவா மருந்து' என்று வலியுறுத் தினர்.

விருந்து புறத்ததாத் தானுண்டல் சாவா

மருந்தெனினும் வேண்டற்பாற் றன்று' என்பது அவர் வாய்மொழியாகும். இறப்பினை நீக்கும் சிறப்பான தேவாமுதமாயினும் விருத்தினர்க் கும் கொடுத்தே அருந்த வேண்டும் என்று அறிவுறுத் தினர் அப் பொய்யில்புலவர். இன்சொல்லும் தன் பால் இருக்க வன்சொல்லே வழங்குவது, கனி இருக் கவும் காயினே உண்டதற்கு ஒப்பாகும் என்பர் அவ்ஓப்பில் புலவர். கனி என்பதற்கு விளக்கம் கொடுத்த உரையாசிரியராகிய பரிமேலழகர் ஒளவை யுண்ட நெல்லிக் கனி போல அமிழ்தாவனவற்ாை? என்று குறித்தார்.

		 இப்பக்கம் கடைசியாக 28 சூன் 2019, 09:34 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

